
25. juli 2019 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut 

matumuuna saqqummiuppakka: 

Naalakkersuisunut apeqqutit:  

1. Tarnip pissusaanik ilinniarsimanani katsorsaaniartarneq Kalaallit Nunaanni 

inatsiseqartinneqarpa? 

a. Tarnip pissusaanik ilinniarsimanani katsorsaaniartartut 

pineqaatissinneqarsinnaappat? 

 

2.  Tarnikkut katsorsaasarnerup immikkut ittumik nunatsinni inatsisiliuunneqarnissaa 

tarnip pissusaanik ilinniarsimasut qanoq isumaqarfigaat? 

 

a. Akissut Naalakkersuisunit pissarsiarineqarsinnaanngippat, Naalakkersuisut 

namminneerlutik tamanna qanoq isumaqarfigaat? 

 

3. Tarnikkut katsorsaasarneq immikkut inatsisiliuutinngikkaluarlugu Namminersorlutik 

Oqartussat Nalunaarummik tarnikkut katsorsaaneq pillugu atuutilersitsinnaappat?t?  

 

4. Tarnikkut katsorsaasarneq immikkut inatsisiliuunneqassappat inatsisissamut 

Naalakkersuisut sammivinnik sorlernik pingaartitsippat? 

 

a. Pingaartitaallu taakku qanoq aningaasaliinerunermik kinguneqassappat? 

(Inatsisartunut ilaasortaq Aqqa Samuelsen, Inuit Ataqatigiit) 

Tunngavilersuut: 

Psykologit kredsiata ujartorpaa tarnip pissusaat pillugit ilinniagaqartunut inatsit, tarnip pissusaanut 

ilinniagartunut sullitallu soqutigisaannik qularnaarisoq. Dansk Psykolog Foreningip kandidatit 

cand.psych.-itut imaluunniit cand.pæd.psych.-tut ilinniagaqarsimasut ilaasortanngortittarpai. 

Danmarkimi kandidatit taamatut ilinniagaqarnermik tunuliaqutallit kisimik tarnip pissussaanik 

ilisimasalittut taasinnaapput, Kalaallit Nunaanni taaguut taanna illersorneqanngilaq.. Tassa 

imaappoq, allamik ilinniagaqarsimalluni taamattut sulisoq imminut psykologimik taasinnaavoq, 

inatsisitigut ileqqorissutsikkullu malittarisassanik atugaqartinneqarani, tamanna psykologitut 

sulinermi tunngavissatut pingaaruteqarluinnaraluartoq. Psykologit kredsianni ilaasortat taaguutip 

Kalaallit Nunaanni illersorneqannginnera ernumanartoqartippaat. Kikkut tamarmik "psykologitut" 

imminnut taasinnaammata sullitat periarfissaqanngillat paasissallugu qulaajaaffigineqarnertik 

katsorsarneqarnertillu ileqqorissutsikkut suliatigullu illersorsinnaasumik ingerlanneqarnersoq. 

Ajornerpaaffimmigut sullitat katsorsaariaatsinik akuerineqanngitsunik ajoquserneqarsinnaapput, 



 2 

katsorsartinnerup maalaarutiginissaanut periarfissaqaratik. Sullitallu ajornartorsiutinik itisuunik 

ajornakusoortunillu katsorsartikulasarmata pingaaruteqarpoq katsorsaanerup suliatigut 

ileqqorissutsikkullu illersorsinnaasumk pisarnissaa. 

Taamattumik nunatsinni tarnip pissusaanik ilisimasallit pillugit inatsimmik peqarnissarput 

pinngitsoorneqarsinnaanngilaq. Tarnip pissusaanik ilisimasallit pillugit inatsimmik Naalakkersuisut 

suliaqarnissamut pilersaaruteqarnersut paaserusuppara, inatsisiliortoqassapallu 

aningaasartuutaajumaartussat ilanngullugit paasisaqarfigerusullugit. 

Ullut suliffiusut qulit iluanni apeqqutima akineqarnissaat kissaatigaara. 


